
  अप्रैल २०१८-दादावाणी- हिन्दी


  चुकाएँ ऋण माता-पिता के, सेवा द्वारा


  संपादकीय


  हिन्दू संस्कृति में ‘मातृदेवो भव, पितृदेवो भव’ की आदर्श भावना सदियों से प्रचलित है। बचपन में जब स्कूल में पढ़ते थे, तब विद्यार्थियों को श्रवण की यह कहानी सुनाकर माता-पिता की सेवा का पाठ पढ़ाया जाता था कि श्रवण अपने अंधे माता-पिता को कावड़ में बैठाकर यात्रा कराने ले जाता था। इतना सुंदर है अपने हिन्दुस्तान का विज्ञान! जिसमें धार्मिकता के साथ अपनी संस्कृति के संस्कारों का समन्वय भी देखने को मिलता है। इसीलिए तो धर्म शास्त्रकारों ने ऐसा कहा है न, कि ‘माँ-बाप की सेवा करना।’ माँ-बाप की सेवा का महत्व, शास्त्रों में भी दर्शाया गया है।


पहले माँ-बाप की सेवा, जिन्होंने हमें जन्म दिया, उसके बाद गुरु की सेवा। माता-पिता की सेवा अवश्य करनी चाहिए। हम पर उनका उपकार है कि उन्होंने अनेक तकलीफें उठाकर हमारा पालन-पोषण किया, पढ़ाया और संस्कार दिए। यों देखने जाएँ तो, माँ-बाप की ज़िंदगी बच्चों के जीवन में ही समायी रहती है तो फिर जीवनभर माँ-बाप का उपकार कैसे भूल सकते हैं? जीवन में कभी भी उनके प्रति विनय व पूज्य भाव नहीं चूकना चाहिए।


परम पूज्य दादा भगवान (दादाश्री) बुज़ुर्गों की व्यथा व्यक्त करते हुए कहते हैं कि, ‘अभी यदि कोई सब से ज़्यादा दु:खी है तो वे हैं साठ-पैसठ साल वाले बुज़ुर्ग!’ घर में सभी की ठोकरें खानी पड़ती हैं! शरीर भी दगा दे देता है, वह न तो कहा जा सकता है, न ही सहा जा सकता है! वे कहें किससे? बच्चे सुनते ही नहीं हैं। पुराने और नए ज़माने के बीच अंतर बढ़ गया है। बुज़ुर्ग भी पुराना नहीं छोड़ते और नई पीढ़ी उनकी व्यथा को नहीं समझ सकती। अत: अंतर-भेद बढ़ता जाता है।


दादाश्री, नई युवा पीढ़ी को संबोधित करते हुए कहते हैं कि यदि आपके माँ-बाप खुश रहेंगे तो आपको कभी भी असंतोष नहीं रहेगा, उसकी गारन्टी लिखकर देता हूँ। जो व्यक्ति माता-पिता के दोष देखता है, उसमें कभी भी बरकत ही नहीं आती। भले ही वह धनवान हो लेकिन उसकी आध्यात्मिक उन्नति कभी भी नहीं होगी। माता-पिता की सेवा, विनय और उनका राजीपा प्राप्त करना, ये सब तो आध्यात्म में आगे बढऩे का आधार हैं। चाहे ब्रह्मचारी हो या शादीशुदा, माता-पिता का तिरस्कार करके कोई प्रगति नहीं हो सकती! हाँ, धीरे-धीरे उन्हें समझा-बुझाकर काम ले सकते हैं।


माता-पिता की सेवा का महत्व समझाते हुए दादाश्री कहते हैं कि, ‘वीतराग भगवान और बहुत से संतपुरुषों ने भी अंत तक माता-पिता की सेवा की थीं। उनके प्रति हमारा व्यवहार आदर्श होना चाहिए।’


प्रस्तुत अंक में माता-पिता और बच्चों, सभी को व्यवहार की सुंदर चाबियों के साथ-साथ, अध्यात्म की यथार्थ समझ मिलेगी। इससे हम सभी के जीवन आदर्श बनें, यही अभ्यर्थना।


  ~ जय सच्चिदानंद


  (पृ.४)


  चुकाएँ ऋण माता-पिता के, सेवा द्वारा



मनुष्य जीवन की सार्थकता


प्रश्नकर्ता : मनुष्य के कर्तव्य के बारे में आप कुछ बताएँगे?


दादाश्री : मनुष्य के कर्तव्य में, जिसे  वापस मनुष्य ही बनना है तो उसको लिमिट (सीमा) बताऊँ। ऊपर नहीं जाना है अथवा नीचे नहीं जाना है। ऊपर देव गति है और नीचे जानवर गति है और उससे भी नीचे नरक गति है। ऐसी बहुत प्रकार की गतियाँ हैं। आप सिर्फ मनुष्यों के बारे में ही पूछ रहे हैं? 


प्रश्नकर्ता : जब तक देह है तब तक तो मनुष्यके ही कर्तव्य पालन करने होंगे न?


दादाश्री : मनुष्य के कर्तव्य का पालन करने से ही तो मनुष्य बने हैं। उसमें आप उत्तीर्ण हो चुके हो तो अब किसमें उत्तीर्ण होना है? संसार दो तरह से है। एक तो यह कि यदि मनुष्य जन्म में आने के बाद क्रेडिट (पुण्य) जमा करते हैं तो उच्च गति में जाते हैं। डेबिट (पाप) जमा करते हैं तो निम्न गति में जाते हैं और यदि क्रेडिट-डेबिट दोनों का व्यापार बंद कर दें तो मुक्ति पाते हैं। चार गतियाँ हैं। बहुत क्रेडिट हो तो देव गति। क्रेडिट ज़्यादा और डेबिट कम हो तो मनुष्य गति। डेबिट ज़्यादा और क्रेडिट कम हो तो जानवर गति और पूरा डेबिट हो तो नरक गति। ये चारों गतियाँ और पाँचवीं जो है, वह है मोक्ष गति। ये पाँचों रास्ते खुले हैं। मनुष्य ये चारों गतियाँ प्राप्त कर सकते हैं और पाँचवीं गति तो हिन्दुस्तान के मनुष्य ही प्राप्त कर सकते हैं!


अब, यदि फिर से मनुष्य बनना है तो बुज़ुर्ग माता-पिता और गुरु की सेवा करनी चाहिए। लोगों के प्रति ओब्लाइजिंग नेचर (परोपकारी स्वभाव) रखना चाहिए। इस प्रकार व्यवहार शुद्ध रखो। सामने वाले के साथ कुछ लेन-देन न रहे, उस तरह से व्यवहार करो, संपूर्ण शुद्ध व्यवहार।


माता-पिता की सेवा करने से कभी दु:ख नहीं आते


प्रश्नकर्ता : युवा पीढ़ी को गुरु की सेवा के साथ-साथ, माता-पिता की भी सेवा करनी चाहिए। यदि माता-पिता की सेवा नहीं करेंगे तो कौन सी गति प्राप्त होगी?


दादाश्री : पहले माता-पिता की सेवा। उनकी, जिन्होंने जन्म दिया। उसके बाद गुरु की सेवा। गुरु और माता-पिता की सेवा अवश्य करनी ही चाहिए।


प्रश्नकर्ता : अभी जो लोग माता-पिता की सेवा नहीं करते, उनका क्या होगा? उन्हें कौन सी गति मिलेगी?


दादाश्री : जो माता-पिता की सेवा नहीं करते, वे इस जन्म में सुखी नहीं होंगे। माता-पिता की सेवा करने से क्या फायदा है? तब कहेंगे कि 


(पृ.५)


जीवन में कभी भी दु:ख नहीं आएँगे। अड़चनें नहीं आएँगी!


अपने हिन्दुस्तान का विज्ञान तो बहुत सुंदर था। इसीलिए तो शास्त्रकारों ने ऐसा लिखा कि, ‘माता-पिता की सेवा करना। ताकि आपको जीवन में कभी भी धन की कमी न हो।’ अब यह बात अलग है कि यह नियमानुसार है या नहीं लेकिन माता-पिता की सेवा अवश्य करनी चाहिए। यदि आप सेवा नहीं करोगे तो आपकी सेवा कौन करेगा? आपके बाद वाली प्रजा किस तरह से सीखेगी कि आप सेवा करनेलायक हो? बच्चे सब देखते हैं। वे देखते हैं कि हमारे (फादर) पिताजी ने ही कभी अपने माता-पिता की सेवा नहीं की है तो फिर संस्कार तो आएँगे ही नहीं न!


प्रश्नकर्ता : मुझे जानना था कि पुत्र का पिता के प्रति क्या फर्ज़ है?


दादाश्री : बच्चों को पिता के प्रति फर्ज़ निभाना चाहिए और यदि बच्चे फर्ज़ निभाएँगे तो बच्चों को क्या फायदा होगा? जो बच्चे माता-पिता की सेवा करते हैं, उन्हें कभी भी पैसों की कमी नहीं पड़ती, उन्हें ज़रूरत की सारी चीज़ें मिल जाती हैं। जो गुरु की सेवा करते हैं वे मोक्ष में जाते हैं लेकिन आजकल के लोग तो माता-पिता या गुरु की सेवा ही नहीं करते न? वे सभी लोग दु:खी होंगे।


कभी भी कर्मों पर नहीं छोड़ सकते, जितनी हो सके उतनी
मदद करनी है


प्रश्नकर्ता : सभी अपने-अपने कर्मों का फल भुगतते हैंतो जब माता-पिता बीमार हो जाएँ तब हमें क्या उन्हें उनके कर्मों को भुगतने देना  हैं? कुछ नहीं करना है?


दादाश्री : नहीं! नहीं। या तो आपको उनके पास जाना चाहिए, उनकी सेवा करनी चाहिए और यदि सेवा नहीं करनी हैं तो व्यर्थ में बोलने का कोई अर्थ नहीं है। दूर रहकर तालियाँ बजाने की ज़रूरत नहीं है। यदि आप प्रेम भाव वाले हो तो वहाँ पहुँच जाओ। प्रेम भाव वालों को माता-पिता की सेवा करनी चाहिए और जिन्हें प्रेम भाव नहीं है उन्हें व्यर्थ में शिकायत करने का कोई मतलब नहीं है।


प्रश्नकर्ता : दादा, उनके पास पहुँच जाने से क्या उन लोगों के कर्मों की पीड़ा में कुछ फर्क आ जाएगा?


दादाश्री : वह तो गप्प कहा जाएगा! वह तो गुनाह कहलाएगा! यदि आपको प्रेम भाव है तो वहाँ पहुँच जाना चाहिए। तब कुछ न कुछ हेल्प हुए बिना तो रहेगी नहीं। प्रेम भाव है लेकिन (आपको कुछ) करना नहीं है तो यहाँ से शोर मचाने का कोई अर्थ नहीं है। और क्या किसी भाव वाले ने पैसे भेजे हैं? उनके लिए पैसे खर्च करके उन लोगों की हेल्प केलिए बहुत लोग वहाँ पर गए हैं। तूने पैसे भेजे हैं क्या?


प्रश्नकर्ता : हाँ, भेजे हैं दादा।


दादाश्री : यदि आप खुद नहीं जा पाओ तो पैसे भेजकर हेल्प करनी चाहिए। हेल्प तो आपको करनी ही चाहिए। यों ही उनके कर्म पर नहीं छोड़ सकते।


माता-पिता की सेवा ही धर्म है


एक भाई, मुझे एक बड़े आश्रम में मिले। मैंने उनसे पूछा, ‘आप यहाँ कैसे?’ तब उन्होंने कहा, ‘मैं पिछले दस सालों से इस आश्रम में रहता हूँ।’ तब मैंने उनसे कहा कि, ‘आपके माता-पिता गाँव में बहुत ही गरीबी में, अंतिम अवस्था में दु:खी हैं।’ तब उन्होंने कहा, ‘उसमें मैं क्या करूँ? यदि मैं उनका करने जाऊँगा तो मेरा धर्म करना रह जाएगा।’ इसे धर्म कैसे कहेंगे? धर्म तो 


(पृ.६)


उसे कहते हैं कि जिसमें माता-पिता को बुलाएँ, भाई को बुलाएँ, सभी को बुलाएँ। व्यवहार आदर्श होना चाहिए। जो व्यवहार माता-पिता के संबंध को भी अस्वीकार करे, उसे धर्म कैसे कहेंगे?


आपके माता-पिता है या नहीं?   


प्रश्नकर्ता : माँ है।


दादाश्री : अब सेवा करना, अच्छे से। बार-बार ऐसा मौका नहीं मिलता और यदि कोई व्यक्ति कहेगा, ‘मैं दु:खी हूँ’, तो मैं कहूँगा कि तेरे माता-पिता की अच्छी तरह से सेवा कर तो तुझे संसार में दु:ख नहीं सहने पड़ेंगे। भले ही तू धनवान नहीं बन पाएगा लेकिन दु:खी तो होगा ही नहीं, उसके बाद में धर्म होना चाहिए। इसे धर्म कहेंगे ही कैसे? 


दुनिया में और कोई भी धर्म नहीं है। सिर्फ इतना ही धर्म है कि दूसरों को सुख देंगे तो हम सुखी होंगे।


सेवा से प्राप्त करो, माता-पिता का राजीपा


प्रश्नकर्ता : जिनके माता-पिता बच्चों के साथ रहते हैं तो उन्हें सामाजिक जीवन किस तरह से जीना चाहिए? माता-पिता को किस तरह से जीना है और बच्चों को किस तरह से जीना है? यह एक बड़ी पज़ल है तो ऐसा कोई रास्ता निकलना चाहिए ताकि उन्हें समझ में आए।


दादाश्री : परस्पर सभी को सुख देने का प्रयत्न करें और दु:ख तो देना ही नहीं है। सुख ही देने का प्रयत्न करें।


प्रश्नकर्ता : सुख की परिभाषा क्या है? सुख किस तरह से देना है?


दादाश्री : जैसा माता-पिता को पसंद है, वह खुद उसी तरह से रहे, खुद को उनके अधीन ही रहना होगा। जिन्हें यह ज्ञान है न, उनका आत्मा तो अलग ही होता जाएगा। यदि बच्चे पिता के अधीन रहें, पिता के कहे अनुसार, अच्छा नहीं लगे फिर भी पिता के अधीन ही रहें और उल्टा नहीं चलेगा तो फिर सोचने पर उसे शांति मिलेगी, भीतर सुख होगा। वह सुख कहाँ से आया? तब कहते हैं, यह जो पराधीनता थी, वह दु:ख ही था। बाद में भीतर स्वाधीनपने का सुख उत्पन्न होता है।


प्रश्नकर्ता : स्वाधीनपने का सुख किस तरह से उत्पन्न होता है?


दादाश्री : जब पिता के कहे अनुसार चलता है तब उसे लगता है कि ‘यह परवशता है’, लेकिन बाद में इसमें सुख महसूस होता है। 
           प्रश्नकर्ता : अर्थात् यह बात पक्की हो गई कि माता-पिता के कहे अनुसार चलना चाहिए।


दादाश्री : चलना ही चाहिए न! उसी को संसार कहते हैं।


प्रश्नकर्ता : अर्थात् माता-पिता का राजीपा (कृपा और प्रसन्नता) प्राप्त करना चाहिए?


दादाश्री : माता-पिता का राजीपा प्राप्त करना पड़ेगा उसके लिए सब कुछ करना पड़ेगा।


प्रश्नकर्ता : संसार में पहला फर्ज़ तो यही है न? मन-वचन-काया से, किसी भी प्रकार से, माता-पिता को किचिंत्मात्र भी दु:ख न हो, यह पहली बात हुई।


दादाश्री : सिर्फ माता-पिता के प्रति ही नहीं बल्कि चाचा, मामा, फूफा सभी के प्रति, हर एक के प्रति। और पिता को समझना चाहिए कि बेटे बहू के प्रति क्या फर्ज़ निभाना है, सभी के प्रति फर्ज़ निभाना है।


(पृ.७)


धर्मसहित फर्ज़ निभाना है


प्रश्नकर्ता : सांसारिक फर्ज़ और धर्म कार्य के बीच किस तरह से समन्वय रखें?


दादाश्री : सांसारिक फर्ज़ तो अनिवार्य हैं ही। माता-पिता को समझना चाहिए कि बच्चों के प्रति अपना फर्ज़ निभाना अनिवार्य है। बच्चों को ऐसा समझना चाहिए कि  मुझ पर उपकार किया है इसलिए मुझे उनके प्रति प्रेम भाव रखना है, इस तरह की मान्यता रहनी चाहिए। वर्ना यदि उसे सिर्फ अनिवाय मानोगे तो मिकेनिकली (यंत्रवत) हो जाएगा। तब माता-पिता के प्रति सेवा का भाव खत्म हो जाएगा न! 


अब, सांसारिक फर्ज़ निभाते समय धर्म व कार्य के बीच समन्वय कैसे रहेगा? तब कहते हैं कि यदि बेटा उल्टा बोले फिर भी आपको अपने धर्म चूके बगैर फर्ज़ निभाना है। आपका धर्म क्या है? कि बच्चे को पाल-पोस कर बड़ा करना। उसे सही रास्ते पर आगे बढ़ाना। अब जब वह उल्टा बोल रहा है तब आप भी उल्टा बोलने लगो तो क्या होगा? वह बिगड़ जाएगा। इसलिए आपको उसे प्रेम से वापस समझाना है कि, ‘देखो भाई, ऐसा है, ऐसा है।’ अर्थात् सभी फर्ज़ों में धर्म होना ही चाहिए। यदि धर्म को नहीं रहने दिया तो उस वैक्युम (जगह) में अधर्म में घुस जाएगा। कमरा खाली नहीं रह सकता। यदि आप यहाँ कमरा खाली छोड़ दोगे हो तो कोई भी ताला तोड़कर घुस जाएगा या नहीं?


प्रश्नकर्ता : राइट। (सही है)


दादाश्री : तो वहाँ पर भी खाली नहीं रख सकते। वहाँ धर्म डाल ही देना। वर्ना, अधर्म घुस जाएगा। अत: हर एक फर्ज़ धर्मसहित निभाना चाहिए। मन में आए, उस तरह से नहीं। जो मन में आए उसमें फिर धर्म रखकर, अच्छी तरह से फर्ज़ निभाना चाहिए। समन्वय किस तरह से करना है, समझ में आया?


प्रश्नकर्ता : अर्थात् फर्ज़ और धर्म उन दोनों को एक ही हैं, ऐसा मानकर वर्तन करना है?


दादाश्री : नहीं, फर्ज़ का मतलब अनिवार्य है। धर्म का मतलब नैचुरल लॉ (कुदरत का नियम) है। दो प्रकार के धर्म हैं। एक आत्म धर्म और दूसरा देहाध्यास रूपी धर्म, जिससे सुख प्राप्त होता है। जो अशुद्ध और अशुभ है, वह अधर्म है और जो शुभ है, वह धर्म है। किसी का भला करना, किसी को सुख देना, किसी की हेल्प करनी, किसी को दान देना, वह सब धर्म कहा जाता है लेकिन वह देहाध्यास रूपी धर्म कहलाता है, वह मुक्ति धर्म नहीं है। मुक्ति धर्म तो आत्म धर्म में, स्वधर्म में आने के बाद ही हो सकता है।


दादा सिखाते हैं, व्यवहार धर्म


संसार के लोगों को व्यवहार धर्म सिखाने के लिए हम कहते हैं कि परानुग्रही बनो। खुद अपने लिए विचार ही न आए। लोक कल्याण के लिए परानुग्रही बनो। यदि तू अपने खुद के लिए खर्च करेगा तो वह गटर में जाएगा जबकि औरों के लिए कुछ भी खर्च करना आगे का एडजस्टमेन्ट है।


संसार का स्वरूप कैसा है? जगत् के जीव मात्र में भगवान विराजमान हैं इसलिए किसी भी जीव को कोई भी त्रास (कष्ट) दोगे, दु:ख दोगे तो उससे अधर्म होगा। किसी भी जीव को सुख दोगे तो उससे धर्म होगा। अधर्म का फल है आपकी इच्छा के विरुद्ध होना और धर्म का फल है आपकी इच्छानुसार होना।


शुद्धात्मा भगवान क्या कहते हैं? कि जो औरों का संभालता है, मैं उसका सब संभाल लेता हूँ जबकि जो खुद का ही संभालता है, उसका मैं उसी पर छोड़ देता हूँ।




(पृ.८)


आप संसार का काम करो, आपका काम होता ही रहेगा। यदि आप संसार का काम करोगे तो आपका काम अपने आप होता रहेगा और तब आपको आश्चर्य होगा! 


दादा का ओब्लाइज़िंग नेचर


यह लाइफ यदि परोपकार में बतेगी तो आपको कोई भी कमी नहीं रहेगी। आपको किसी भी तरह की आपको अड़चन नहीं आएगी। आपकी जो-जो इच्छाएँ हैं, वे सभी पूरी होंगी और इस तरह उछल-कूद करोगे तो एक भी इच्छा पूरी नहीं होगी क्योंकि वे सब तरीके, आपको नींद ही नहीं आने देंगे। इन सेठों को तो नींद ही नहीं आती है, तीन-तीन, चार-चार दिन तक सो ही नहीं पाते क्योंकि लूटपाट ही की है, जिस-तिसकी।


इसलिए हम ने ओब्लाइजिंग नेचर रखा। जैसे कि राह चलते पड़ोस में किसी से पूछकर जाते थे कि, ‘भाई, मैं पोस्ट ऑफिस जा रहा हूँ। आपको कोई खत पोस्ट करना है?’ इस तरह पूछते-पूछते जाने में क्या हर्ज है? कोई कहे कि, ‘मुझे तुझ पर विश्वास नहीं है।’ तब कहें, ‘भाई, पैर पड़ता हूँ’ लेकिन जिन्हें विश्वास आता है, उनका तो ले जाएँ।


यह तो मैं वह बता रहा हूँ जो मेरा बचपन का गुण था, ओब्लाइजिंग नेचर! पच्चीस साल की उम्र में मेरा पूरा फ्रेन्ड सर्कल मुझे सुपर ह्युमन कहता था।


ह्युमन कौन कहलाता है कि जो लेता और देता है, समान भाव से व्यवहार करता है। जो सुख दे उसे सुख देता है। जो दु:ख दे, उसे दु:ख नहीं देता। ऐसा सब व्यवहार करना, वह मनुष्यपना कहलाता है।


जो सामनेवाले का सुख ले लेता है, वह पशु योनी में जाता है। जो खुद सुख देता है और सुख लेता है, ऐसा मानवीय व्यवहार करता है, वह 


मनुष्य में रहता है और जो खुद का सुख दूसरों को भोगने के लिए दे देता है, वह देवगति में जाता है, सुपर ह्युमन। जो अपना सुख दूसरों को, किसी दु:खी को दे दे वह देवगति में जाता है।


मनुष्य ने जब से किसी को सुख पहुँचाना शुरू किया तब से धर्म की शुरुआत हुई। खुद का सुख नहीं लेकिन सामनेवाले की अड़चन कैसे दूर हो, यही रहा करे वहाँ से कारुण्यता की शुरुआत होती है। हमें बचपन से ही सामनेवाले की अड़चन दूर करने की पड़ी थी। खुद के लिए विचार भी नहीं आए, वह कारुण्यता कहलाती है। उससे ही ‘ज्ञान’ प्रकट होता है।


वीतरागों का आदर्श व्यवहार


मैंने भी माँ की सेवा की थी। तब मेरी उम्र बीस साल की थी यानी जवानी की उम्र थी इसलिए माँ की सेवा हो पाई। पिता जी को कंधे पर रखकर ले गए थे, बस उतनी ही सेवा हो पाई। फिर हिसाब समझ में आया, ऐसे तो कितने ही पिता जी हो चुके! अब क्या करेंगे? तब कहते हैं, ‘जो हैं उनकी सेवा कर। जो चले गए, वे गोन परंतु अभी जो हाज़िर हैं, तू उनकी सेवा कर। जो नहीं हैं, उनकी चिंता मत करना। ऐसे तो बहुत हो चुके हैं। जहाँ से भूले वहाँ से वापस मुड़ो। माता-पिता की सेवा तो प्रत्यक्ष नक़द फल है। भगवान दिखाई नहीं देते, ये तो दिखाई देते हैं। भगवान कहाँ दिखाई देते हैं? जबकि माता-पिता तो दिखाई देते हैं।


वीतराग (महावीर) भगवान ने अंत तक माता-पिता की सेवा की। अपना व्यवहार आइडियल (आदर्श) होना चाहिए।


माता-पिता की खूब सेवा करनी है वह भी अनिवार्य है। यदि आप वह फर्ज़ नहीं निभाओगे तो लोग आपको डाँटने आएँगे कि आप कैसे इंसान हो? माता-पिता का ध्यान नहीं रखते? 


(पृ.९)


आपके टेढ़ेपन के कारण आपको टेढ़ा मिला 


प्रश्नकर्ता : दादा, कुछ माता-पिता बहुत संस्कारी होते हैंपरंतु उनके बच्चे बहुत खराब होते हैं तो उसका क्या कारण है? 


दादाश्री : इंदौरी गेहूँ बहुत उच्च प्रकार के होते हैं लेकिन अगर उन्हें यहाँ पर बोएँ तो ज़मीन खराब है, खाद अच्छा नहीं है, पानी खारा है तो कैसे गेहूँ उगेंगे?


प्रश्नकर्ता : खराब उगेंगे।


दादाश्री : इसी तरह से यह सब हो गया है, सब कचरा इकट्ठा हो गया है। खारा पानी मिल गया है और फिर वह नियम से बाहर नहीं है, खुद का जो हिसाब है, वापस वही माल मिला है। यदि बेटा नालायक है तो आपको समझ जाना चाहिए कि मुझ में नालायकी दिखाई नहीं देती है लेकिन यह मेरी ही नालायकी है। आपकी नालायकी इसमें दिखाई देती है। प्रत्यक्ष फोटो के रूप में, आपको समझ में आया?


प्रश्नकर्ता : हाँ।


दादाश्री : यह वाक्य काम में आएगा क्या? यह बात आपके काम आएगी!


प्रश्नकर्ता : हाँ, हाँ।


 दादाश्री : यहाँ पर भगवान ही सब नहीं करते और अन्य कोई भी हाथ नहीं डालता, यह सब आपका अपना ही है। बच्चा अच्छा है तो वह भी आपका फोटो है और खराब हों तो वह भी आपका फोटो है।


 अरे! बच्चे खराब होते हैं न! एक बच्चा तो इसने राजसी तरीके में पला, वह जब बड़ा हुआ तब पिता से कहने लगा, ‘ज़ायदाद मेरे नाम कर दो।’ तब उसके पिता ने कहा, ‘अभी नहीं मिलेगी भाई, जब मैं चला जाऊँगा तब मिलेगी।’ उस लड़के ने झगड़ा करके कोर्ट में दावा किया। उसमें उसका पिता हार गया। तब फिर उस लड़के ने वकील से क्या कहा? जब वकील ने कहा न, कि ‘देखा मैंने तेरे पिता को हरा दिया न!’ तब वह कहने लगा, ‘यदि अभी इनकी और भी बेइज़्ज़ती करवाओ तो तीन सौ रुपए ज़्यादा दूँगा!’ क्या कहा?


प्रश्नकर्ता : बेइज़्ज़ती!


दादाश्री : हाँ, इतना हराया फिर भी उसे संतोष नहीं हुआ। वकील से कहा, ‘यदि और बेइज़्ज़ती करवाओ तो तीन सौ रुपए ज़्यादा दूँगा।’ देखो अब उसका नाम... ऐसे भी बच्चे होते हैं न!


प्रश्नकर्ता : हाँ।


दादाश्री : जबकि कुछ बच्चे तो माता-पिता की सेवा करते हैं। ऐसी सेवा करते हैं कि कुछ भी खाए-पीए बिना सेवा करते हैं। अर्थात् ऐसा कुछ नहीं है, यह सब आपका ही हिसाब है। आपका अपना ही हिसाब है, आपकी ही गलती है तभी आपको ऐसा सब मिला। आप इस कलियुग में यहाँ क्या करने आए? सत्युग नहीं था? सत्युग में सब सीधे थे जबकि कलियुग में सब टेढ़े ही मिलते हैं। 


समान सिंचन होने के बावजूद हिसाब अनुसार बीज


प्रश्नकर्ता : एक पिता के तीन बेटे हों और एक बेटा सेवा करता है और दूसरे दो बेटे लेफ्ट-राइट करवाते हैं तो उसका क्या कारण है?


दादाश्री : जैसा जिसका हिसाब होता है न, वह उसी तरह से फल देता है। अगर किसी ने खेत में एक पेड़ लगाया तो वह कड़वे फल देता है जबकि कोई दूसरा पेड़ मीठे फल देता है। जैसे कड़वी गिलकी वगैरह सब होते हैं न? एक खेत में सभी गिलकियाँ एक ही साथ लगी होती 

हैं लेकिन कोई मीठी होती है और कोई कड़वी होती है। इसी तरह से कुछ बच्चे कड़वे होते हैं और कोई बच्चा मीठा होता है। माता-पिता भी कड़वे होते हैं भाई!


प्रश्नकर्ता : परवरिश तो सभी की एक समान होती है न!


दादाश्री : परवरिश एक ही समान, कड़वी गिलकी और मीठी गिलकी दोनों की परवरिश एक ही समान मिलती है; नीम और आम को भी एक समान। सभी की परवरिश एक समान; लेकिन सब अपने-अपने स्वभाव के अनुसार होते हैं। बीज में जैसा गुण होता है वह वैसा ही बनता है।


प्रश्नकर्ता : बीज भी एक ही होता है न?


दादाश्री : नहीं! बीज एक नहीं होता। बीज तो तरह-तरह के होते हैं। जैसे कि यह आम, नीम, इसी प्रकार तरह-तरह के बीज और परवरिश एक समान ही।


प्रश्नकर्ता : अगर एक ही प्रकार के बीज बोए हों तो?


दादाश्री : एक प्रकार के बीज नहीं बो सकते न! बीज तो तरह-तरह के डलते हैं। कौन सा बीज डला है, वह तो उगने के बाद पता चलता है। जब उसका फल खाते हैं, चखते हैं तब पता चलता है कि यह गिलकी कड़वी है! तब तक तो हमें समझ में भी नहीं आता, गिलकी कड़वी है या नहीं लेकिन जब फल चखते हैं, तब पता चलता है।


प्रश्नकर्ता : अगर सभी बीज एक ही गिलकी में से निकाले गए हों तो?


दादाश्री : यह तो सिर्फ ऐसा लगता है कि सभी बीज एक ही गिलकी के हैं। लेकिन ये तो मनुष्य हैं न! मनुष्य खुद पल-पल बदलता ही रहता है। अत: जैसे-जैसे अपने हिसाब हों उसके अनुसार सभी बीज उत्पन्न होते रहते हैं। कोई बीज कड़वा होता है, जबकि कोई बीज मीठा होता है।


आपको किए हुए कर्मों के फल भुगतने हैं। जो आपने किए हैं न, उनके फल भुगतने हैं। बेटा सेवा भी करता है और मेवा भी खिलाता है।


हमें ऐसा करना है कि हम किसी को दु:ख न दें, तब फिर हमारे घर में हमें दु:ख देने वाला कोई जीव आएगा ही नहीं। जिसका खेत साफ-सुथरा है, जो चीज़ बोनी है, उसे बीनकर, साफ करके बोएँ तो फिर सभी अच्छे दाने उगेंगे और अगर कभी कुछ खराब उग जाए तो उसे उखाड़कर फेंक देंगे तो भी चलेगा। लोग तो गलत करने में भी कुछ बाकी नहीं रखते, तब फिर उखाड़ फेंकने की बात ही कहाँ रही?


प्रश्नकर्ता : पपीते में, एक ही बगीचा हो, एक की देख-रेख करने वाला हो, फिर भी क्या नर और मादा दोनों अलग-अलग नहीं होते?


दादाश्री : अरे! वह तो यदि मीठी गिलकी बोई हो फिर भी बीच में (ठीकरी) खपरैल का टुकड़ा आने से वह सब कड़वी हो जाती है, उसमें क्या देर लगती है?


यदि हम साफ-सुथरे होंगे न तो कोई  हमारा नाम ही नहीं ले सकता, ऐसा है। यदि आप साफ-सुथरे हो तो आपके यहाँ बच्चे भी साफ-सुथरे ही आएँगे। ये सभी आपके और मेरे ऋणानुबंध के कारण ही मिले हैं।


आपको नुकसान हुआ, गाली दी, वह पहले उसका नुकसान किया होगा न तो उसका आपके साथ हिसाब बंध गया इसीलिए आप उस हिसाब को चुकाने के लिए उसके पास आए हो। यह 

सिर्फ रुपए की चिंता नहीं है। सिर्फ, रुपए का लेन-देन नहीं है। अन्य बहुत सी झंझट है। रुपए का लेन-देन तो किसी-किसी का ही रहता है फिर अन्य सभी झंझटे खत्म हो जाती हैं। राग-द्वेष, क्रोध-मान-माया-लोभ और क्लेश वगैरह उन सभी का हिसाब लेने के लिए बच्चे बनकर आते हैं।


रिलेटिव संबंध में नहीं दिखाई देता शाश्वत संबंध


ज्ञान होने से पहले हीरा बा हमसे कहते थे, ‘बच्चे मर गए। अब बच्चे नहीं हैं तो हम क्या करेंगे? बुढ़ापे में सेवा कौन करेगा? यह बात उन्हें भी परेशानी करती थी! नहीं करेगी? तब मैंने उनसे कहा, ‘आजकल के बच्चे आपका दम निकाल देंगे। वे जब शराब पीकर आएँगे, तब क्या आपको अच्छा लगेगा?’ तब वे कहने लगीं, ‘नहीं, वह तो मुझे अच्छा नहीं लगेगा।’ जो आए थे वे चले गए इसीलिए मैंने पेड़े खिलाए।’ उसके बाद जब उन्हें अनुभव हुआ, तब वे मुझ से कहने लगीं, ‘सभी के बच्चे बहुत दु:ख देते हैं।’ तब मैंने कहा, ‘हम ने आपसे पहले ही कहा था लेकिन आप मान नहीं रहे थे!’


यह पराया क्या कभी अपना हो सकता है भला? बेकार में हाय-हाय करते हैं! जब यह शरीर ही पराया है तो फिर इस शरीर के रिश्तेदार। यह पराया और फिर पराये की संपत्ति, क्या वह अपनी हो सकती है?


यह सब तो पराई पीड़ा है। बेटा ऐसा नहीं कहता है कि आप सब मुझ पर निर्भर रहो जबकि यह तो, पिता ही बच्चे पर निर्भर रहता है। यह आपकी ही भूल है। इस कलियुग में तो लेनदार ही बेटे बनकर आते हैं! यदि आप ग्राहक से कहें, ‘मुझे तेरे बगैर अच्छा नहीं लगता, तेरे बगैर अच्छा नहीं लगता’ तो ग्राहक क्या करेगा? आपको मारेगा। ये तो ‘रिलेटिव’ रिश्ते हैं, इनमें से ही कषाय उत्पन्न होते हैं। राग कषाय में से द्वेष कषाय उत्पन्न होते हैं। उन्हें उभरने ही नहीं देना है। जिस प्रकार से खीर में उफान आने पर लकड़ी निकाल लेनी पड़ती है न, उसी जैसा है यह।


बच्चों को हमसे कोई लेना-देना नहीं है। यह तो बिना काम की परेशानी! सभी कर्म के अधीन हैं। यदि यथार्थ रिश्ता होता न तो घर में सभी तय करते कि हमें घर में झगड़ा नहीं करना है जबकि ये तो घंटे-दो घंटे बाद लड़ पड़ते हैं! क्योंकि किसी के हाथ में कुछ है ही नहीं न! ये सब तो कर्मों के उदय, जैसे पटाके फूटते हैं वैसे फटाफट-फटाफट फूटते हैं!


यह मोह किस पर है? नकली सोने पर? अगर असली हो तो मोह कर सकते हैं। यह तो ग्राहक और व्यापारी जैसा संबंध है। यदि माल अच्छा मिले तो ग्राहक पैसे देता है यह संबंध ऐसा है। यदि सामने वाले के साथ एक ही घंटें झंझट करे तो संबंध टूट जाता है ऐसे संबंध में क्या मोह रखना?


सेठ कहता है कि ‘हम क्या करें? हमें तो बेटे को ज़ायदाद देनी है।’ अरे भाई, चार सौ बीसी करके कमाई की और फिर वह भी परदेस में और फिर बेटे को दे देगा? बेटा तो रिलेशन वाला है; रिलेटिव संबंध और फिर अहंकारी! यदि शाश्वत संबंध हो, रियल संबंध हो और कमाकर देता हो तो अच्छा था। यह तो समाज के दबाव के कारण ही यह रिश्ता टिका है और उसमें भी कभी-कभी बाप-बेटे लड़ते हैं, झगड़ते हैं। और ऊपर से कितने बेटे तो ऐसा कहते हैं कि ‘पिता को वृद्धाश्रम में छोड़ आएँगे!’ जैसे कि बैलों को पांजरापोल (पशुओं का अनाथालय) में छोड़ आते हैं, उसी तरह ये वृद्धाश्रम! कितना सुंदर नाम रखा है! इन रिश्तों में क्यों बैठे हुए हो, वही मुझे समझ में नही आता! यदि इस रिलेशन में 

संबंध में अहंकार नहीं होता तो फिर वह संबंध चला सकते थे। क्या आप नहीं जानते हैं कि बाप को कैद करके, मारकर भी राज सिंहासन हासिल किए हैं! 


पाप-पुण्य के हिसाब से चलता है, जगत्


एक दिन हीरा बा कहने लगे, ‘मैं गिर गई तो भी मुझे कुछ नहीं हुआ। लगी तो सही लेकिन ऐसा फ्रैक्चर जैसा कुछ नहीं हुआ जबकि आपने तो कुछ भी नहीं किया फिर भी पैर में फ्रैक्चर हो गया। आपके पुण्य से तो मेरे पुण्य ज़्यादा हैं!’ तब मैंने कहा, ‘पुण्य तो जबरदस्त कहलाएगा न! हमसे शादी हुई है तो आपका वह पुण्य क्या ऐसा-वैसा है?’


मैं कभी-कभी मज़ाक करता था। मैंने कहा, ‘मुझे यह बुढ़ापा नहीं लाना था फिर भी मुझ में यह बुढ़ापा घुस गया।’ तब वे कहने लगीं ‘वह तो सभी को आता है, किसी को नहीं छोड़ता।’ उनके मुँह से ऐसा बुलवाता था ‘और अपना किया तो अपने को ही भुगतना पड़ता है उसमें कुछ नहीं चल सकता’, ऐसा कहती थीं।


तीन महीने तक साथ रहे थे। चौबीस घंटे एक ही साथ। रात को विधि वगैरह सब कुछ करते थे। पहले उन्हें ब्लड प्रेशर था तब वे अपना सिर पैर पर टिका कर विधि करते थे। वह सब बंद हो गया। अंत तक रोज़ विधि करते थे। अंतिम दिन भी वही किया था।


बाकी, शरीर तो हमसे उठाया नहीं जाता था और वे कभी छूने भी नहीं देती थीं। इतनी विधि कर देना और फिर ‘जय सच्चिदानंद’ कहते थे। हमारे विधि करते ही तुरंत ‘जय सच्चिदानंद’ कहते थे। जय सच्चिदानंद कहते, जितनी उनकी आवाज़ निकलती उतनी परंतु मुझे सुनाई ही नहीं देता था लेकिन ये सब कहते थे कि ‘उन्होंने कहा।’ हमें सुनाई नहीं दें तो हम ऐसा कैसे कह सकते हैं कि ‘वे कुछ भी नहीं बोले?’


 कोई उनकी सेवा करता था? बच्चे नहीं थे न!


प्रश्नकर्ता : उनके पुण्य ऐसे हैं न, चौबीस घंटें कोई न कोई तो रहता ही है।


दादाश्री : तो फिर क्या वे पुण्य कम कहलाएँगे?


देखो न, उन्हें न तो बेटा है, न बहू है।  फिर भी कितने सेवा करने वाले हैं! रात-दिन सेवा करते हैं। जबकि कई लोगों के तो चार-चार बेटे होने के बावजूद भी जब पराया व्यक्ति आकर पिलाए तब पानी पीते हैं। क्या उस समय बच्चे किसी काम आते हैं? वे न जाने कहाँ परदेश में पैसे कमाने गए होते हैं! ऐसा है संसार।


नहीं रखनी है आशा, निराश होने के लिए


माता-पिता की तो ऐसी इच्छा रहती है कि बड़ा होकर यह बच्चा मेरी सेवा करे। फिर चाहे सेवा करे या दु:ख दे, वह डिफरेन्ट मेटर (अलग चीज़) है लेकिन वे इच्छा तो सेवा की ही रखते हैं न? कोई दु:ख की इच्छा तो नहीं रखता न? वह दु:ख देगा और परेशान करेगा ऐसी इच्छा तो कोई नहीं रखता न? लेकिन कई तो परेशान करते होंगे न?


प्रश्नकर्ता : करते हैं, दादा? आजकल तो अधिकतर परेशान ही करते हैं।


दादाश्री : सभी दु:ख ही देते हैं, जबकि लोग आशा रखते हैं सेवा की।


 मन में ऐसी आशा रखते हैं कि बुढ़ापे में सेवा करेगा। आम का पेड़ क्यों लगाते हैं? आम खाने के लिए लेकिन आजकल के बच्चे... ये आम के पेड़ 

कैसे हैं? उनमें दो ही आम आएँगे और पिता जी से दूसरे दो आम माँगेंगे इसलिए आशा मत रखना।


एक भाई कह रहे थे कि मेरा बेटा मुझ से पूछने लगा कि ‘आपको महीने के सौ रुपए भेजूँ?’ तब उन भाई ने कहा कि, ‘मैंने तो उसे कह दिया कि भाई, मुझे तेरे बासमती चावल की ज़रूरत नहीं है, मेरे यहाँ बाजरा उगता है। उससे पेट भर जाता है। यह नया व्यापार कहाँ शुरू करें? जो है उसमें संतोष है।’


प्रश्नकर्ता : परंतु थोड़ी तो आशा रहती है न, कि बुढ़ापे में बेटा सेवा करेगा। मेरा बेटा है। वह मुझे सहारा देगा, सेवा करेगा।


दादाश्री : ऐसी आशा क्यों रखनी? निराश होने के लिए? जिससे निराशा उत्पन्न हुई।


माता-पिता का उपकार कैसे भूल सकते हैं?


प्रश्नकर्ता : हमें बच्चों से ऐसी आशा रहती है कि वे लोग विनय सीखें, सेवा करें, क्या वह स्वार्थ कहलाएगा? माँ-बाप, बच्चों से ऐसे रिस्पेक्ट (मान) की आशा रखते हैं।


दादाश्री : हाँ, लेकिन क्या आशा रखते हैं?


प्रश्नकर्ता : रिस्पेक्ट की,माता-पिता का रिस्पेक्ट करें, उन्हें मान दें।


दादाश्री : बच्चा माता-पिता का सम्मान नहीं करता। हं? 


प्रश्नकर्ता : मान अर्थात् बहुत सन्मान नहीं परंतु विवेक रखें।


दादाश्री : यदि माता-पिता को जो लोग मान नहीं देते हैं तो वे माता-पिता, माता-पिता बनने लायक नहीं हैं और बेटा, बेटा बनने लायक नहीं है। दोनों अपनी-अपनी जो योग्यता रखते हैं, उनकी वह योग्यता खत्म हो गई है। प्रत्येक बेटे और बेटी को अपने माता-पिता की सेवा अवश्य करनी चाहिए। उनका उपकार है कि उन्होंने नौ महीने तक जिस रूम में आपको रखा, उस रूम के तो रोज़ का दस हज़ार डॉलर दें फिर भी वह रूम किराए पर नहीं मिलेगा फिर भी उनका वह उपकार भूल जाते हैं। माता-पिता का उपकार कैसे भूल सकते हैं? 


माता-पिता को खुश करने से, होती है कषायों पर विजय


प्रश्नकर्ता : मैं मदर-फादर की सेवा करता हूँ, मुझे हर समय ऐसा रहता है कि मैं हार्टिली करूँ और बहुत अच्छी तरह से करूँ लेकिन जब मैं करता हूँ तब मुझ में हिंसक भाव, मुँह से अपशब्द या ऐसा कुछ निकल जाता है और क्रोध आ जाता है।


दादाश्री : उसे तो सेवा कहेंगे ही नहीं न! यदि मदर पर क्रोध आता है तो वह सेवा कहलाएगी ही नहीं। वह तो दुश्मन कहलाएगा।


प्रश्नकर्ता : तो मुझे यही समझना है कि क्रोध पर कैसे विजय प्राप्त करें।


दादाश्री : माता-पिता को खुश करने से होगा। माता-पिता को खुश रखें, वे लोग खुश रहते हो तो क्रोध पर विजय प्राप्त होगी। क्या माता-पिता तुझ से खुश रहते हैं?


प्रश्नकर्ता : कई बार ऐसा कुछ करता हूँ, जो उन्हें सही लगता है लेकिन मुझे ठीक नहीं लगता। यदि उसके बावजूद भी मैं करता हूँ तो वे खुश रहते हैं लेकिन उस समय मैं अपनी सोच के विरुद्ध करता हूँ। मुझे नहीं करना है परंतु उन लोगों के संतोष के लिए करता हूँ। 


दादाश्री : तो फिर उसे सेवा कहेंगे ही नहीं न! सेवा तो, यदि माता-पिता खुश रहेंगे तो आपको कभी भी असंतोष नहीं होगा। उसकेलिए 

मैं गारन्टी लिखकर देता हूँ कि यदि माता-पिता खुश रहें तो अशांति होगी ही नहीं।


माता-पिता की सेवा तो उत्तम 


प्रश्नकर्ता : मेरे माता-पिता की जो भी इच्छा है उसी अनुसार मैं उन्हें संतोष देने जाता हूँ, उसी अनुसार करता हूँ लेकिन उस समय मैं खुद की इच्छा से नहीं करता। सिर्फ, उनके संतोष के लिए ही करता हूँ लेकिन मुझे भीतर उसका विरोध चलता रहता है उससे खुद में कॉन्फ्लिक्ट (विरोध) होता है। अर्थात् खुद को समाधान नहीं रहता तो ऐसा चाहिए कि वह (समाधान) रहे। ऐसा नहीं है कि सिर्फ माता-पिता के साथ ही होता है, सभी के साथ ऐसा ही होता है।


दादाश्री :  उसे लाइफ ही नहीं कहेंगे न? लाइफ ही नहीं है न! यदि आप खुद सीधे हो तो ऐसा क्यों होगा? ऐसा है न, यदि वे आपसे खुश नहीं हैं तभी ऐसा होगा। माता-पिता आपसे खुश नहीं हैं, आप उनके कहे अनुसार नहीं चलते तब फिर वैसा असंतोष रहेगा ही।


प्रश्नकर्ता : माता-पिताहमें जो कहते हैं, वह हमारे लिए ठीक न भी हो।


दादाश्री : माता-पिता जो कहें, वह चाहे कितना भी गलत हो फिर भी हमें उसे सत्य मानना चाहिए। यदि उन्हें खुश रखना है, तो! यदि उन्हें खुश रखोगे, उनकी बात को सत्य मानोगे तो फिर अन्याय होगा ही नहीं। कुदरती रूप से अन्याय नहीं होगा। यदि आपने उसे सत्य मानने का निश्चय किया तो उससे आपका प्रारब्ध चला नहीं जाएगा। यदि आपका प्रारब्ध होगा न तो वह अन्याय नहीं होने देगा। आपके स्वीकार करने से आपका प्रारब्ध चला नहीं जाएगा लेकिन माता-पिता के प्रति अर्पणता होनी चाहिए, समर्पण बुद्धि होनी चाहिए। ऐसा नहीं चलेगा और जैसा माता-पिता कहें, उसी अनुसार करना चाहिए। यदि माता-पिता कहें कि, ‘भाई ऐसा नहीं करना है’, तो आप मत करना। माता-पिता की सेवा तो उत्तम चीज़ है परंतु इस काल में ऐसा होना मुश्किल है न! 


श्रवण अपने माता-पिता की आज्ञा में रहता था। उसके माता-पिता जो भी कहें वही। सिर्फ माता-पिता की सेवा ही करता था। अपने माता-पिता को उठाकर सभी जगह की यात्रा करवाता था। वह कंधों पर उठाकर एक तरफ पिता को बैठाता था और दूसरी तरफ माँ को बैठाता था। उसने कंधे पर बैठाकर सभी जगह की यात्रा करवाई। उसके माता-पिता अंधे थे इसलिए श्रवण उन्हें यात्रा करवाता था।


‘माता-पिता की सेवा करो’, वह बताने के लिए श्रवण का उदाहरण दिया है। माता-पिता की सेवा करो वह बात तो सच ही है न! इस दुनिया में माता-पिता की सेवा किए बगैर, सब बेकार है। माता-पिता चाहे कैसे भी हों लेकिन उनकी सेवा करनी चाहिए। वह आपका फर्ज़ है।


पुरानी गाड़ी को धकेलकर साथ में ले जाना चाहिए


प्रश्नकर्ता : कई बार ऐसा लगता है कि ये बुज़ुर्ग ही क्यों बहुत ज़्यादा गरम हो जाते हैं?


दादाश्री : उनकी गाड़ी तो खटारा (पुरानी) हो चुकी होती है, यदि गाड़ी पुरानी हो जाए तो फिर हमेशा गरम हो जाती है न! नई गाड़ी तो नहीं होती तो बेचारे बुज़ुर्गों का क्या है! 


यदि गाड़ी गरम हो जाए तो क्या उसे ठंडी नहीं करनी पड़ेगी? यदि बाहर उसकी किसी के साथ झंझट हो जाए, रास्ते में पुलिस वाले के साथ तो इमोशनल हो जाता है। आप चेहरा देखकर क्या कहते हो? ‘जब देखो तब, आपका मुँह तो 

हमेशा उतरा हुआ ही रहता है,’ ऐसा नहीं कहना चाहिए। आपको समझ जाना चाहिए कि किसी परेशानी में हैं। तब फिर आप गाड़ी को अपने आप ठंडी होने के लिए खड़ी नहीं रखते?


प्रश्नकर्ता : हाँ।


दादाश्री : उसी प्रकार से उन्हें ठंडा करने के लिए थोड़ा चाय नाश्ता वगैरह करवाना तो फिर उनका दिमाग भी ठंडा हो जाएगा। ऐसा सब संभालना पड़ेगा। जबकि ये तो आते ही, ‘देखो न! आपका मुँह चढ़ा हुआ है!’ ‘अरे भाई, वह क्यों चढ़ा हुआ है, उसका क्या कारण है, यह तो वे ही समझ सकते हैं बेचारे। ऐसा नहीं होता क्या इस दुनिया में?


प्रश्नकर्ता : ऐसा तो होता ही है।


दादाश्री : इसीलिए आपको संभाल लेना है। जब गाड़ी गरम हो जाती है तो वहाँ चिढ़ते नहीं हो न?


प्रश्नकर्ता : नहीं।


दादाश्री : तो ये सब भी गाड़ियाँ ही हैं। जो गरम हो जाएँ, वे सभी गाड़ियाँ ही कहलाती हैं। क्योंकि जो मिकेनिकल भाग है न, वही गरम होता है। कॉन्शियस पार्ट (चेतन भाग) में गरम नहीं होता। मिकेनिकल पार्ट (जड़ भाग) में होता है, तो फिर वह गाड़ी कहलाएगी या नहीं?


प्रश्नकर्ता : कहलाएगी।


दादाश्री : कॉन्शियस पार्ट में गरमी नहीं होती। गरमी किस पार्ट में होती है, वह जान लेना चाहिए।


प्रश्नकर्ता : मेरे फादर तो बहुत गरम हो जाते हैं, यदि खाने का ज़रा सा भी पसंद नहीं आए तो...!


दादाश्री : ऐसा नहीं लेकिन आपको उनकी सेवा करनी चाहिए। 


प्रश्नकर्ता : हाँ, दादा।


दादाश्री : बुज़ुर्गों की सेवा करना तो सब से बड़ा धर्म है! जवानों का धर्म क्या है? तब कहते हैं, बुज़ुर्गों की सेवा करना, पुरानी गाड़ी को धकेलकर ले जाना और तभी तो आपके बूढ़े होने पर, आपको भी कोई धकेलने वाले मिल जाएँगे। यह तो देकर लेना है। यदि आप बुज़ुर्गों की सेवा करेंगे तो कोई आपकी सेवा करने वाला भी मिल जाएगा। यदि आप बुज़ुर्गों को हाँकते रहेंगे तो कोई आपको हाँकने वाला मिल जाएगा। जो भी करना हो उसकी छूट है। बुज़ुर्गों की सेवा करने का फल इसी जन्म में मिल जाता है।


माता-पिता का रखना
ध्यान


माँ-बाप तो माँ-बाप हैं। इस दुनिया में यदि सब से पहले किसी की सेवा करने योग्य है तो, वह है माँ-बाप की सेवा। उनकी सेवा करेगा? 


प्रश्नकर्ता : हाँ, सेवाचल ही रही है। घर के कार्यों में मदद करता हूँ।


दादाश्री : लो! वह सब तो अगर नौकर रखा होता तो वह भी कर लेता।


प्रश्नकर्ता : उसमें पैसे खर्च होते हैं न!


दादाश्री : तो क्या वे तेरे लिए पैसे खर्च नहीं करते? तुझे पहनने के लिए कपड़े देते हैं, खाना खिलाते हैं वह सब। उसमें तूने क्या किया? सेवा तो कब कहलाएगी? जब उन्हें दु:ख हो रहा हो, पैर दर्द हो रहे हों, तब आप उनके पैर दबा दो, इस तरह सब...


प्रश्नकर्ता : हाँ, वह तो मैं करता हूँ न!


दादाश्री : करता है! ऐसा! बड़ा हो जाएगा तब मम्मी-पापा के लिए क्या करेगा?


(पृ.१६)


प्रश्नकर्ता : सेवा करूँगा।


दादाश्री : किस तरह से सेवा करेगा? तू नौैकरी करेगा या सेवा करेगा? यदि बाहर नौकरी करेगा और घर आकर पत्नी की झंझट में पड़ना पड़ेगा तो फिर तू उनकी सेवा कब करेगा? बाहर का डिपार्टमेन्ट बन जाएगा, घर का डिपार्टमेन्ट बन जाएगा। उनका डिपार्टमेन्ट कौन सा रहेगा? तुझे क्या लगता है? शादी किए बिना रह पाएगा? 


चूकना नहीं फर्ज़, सेवा का


प्रश्नकर्ता : यदि सेवा करनी है तो शादी नहीं करनी है, वह बात ठीक है?


दादाश्री : हाँ, लेकिन अगर शादी नहीं करेगा तो कैसे चलेगा? अकेला रह पाएगा? त्यागी की तरह, साधु की तरह रह पाएगा? तेरी इतनी शक्ति है क्या?


प्रश्नकर्ता : हाँ, रह पाऊँगा।


दादाश्री : ऐसा! यह तो शादी के लिए मना कर रहा है। यह शुरू से ही ऐसा कहता है, क्यों? कोई बला नहीं चिपके तो झंझट ही नहीं रहेगी न! इसमें कोई मज़ा नहीं है लेकिन फिर अंत में शादी करनी पड़ती है। बाद में बूढ़ी से शादी करनी पड़ेगी, उसके बजाय जवान से कर ले न! इसलिए बड़े होकर शादी करना। दो-पाँच सात सालों बाद शादी करना और शादी के बाद पत्नी से भी ऐसा कहना कि ‘तू भी सेवा कर और मैं भी सेवा करूँगा।’ दोनों एक साथ उनकी सेवा करना।


प्रश्नकर्ता : नहीं, ऐसा नहीं। शादी की बात जाने दीजिए। शादी की बात हम एक तरफ रख दें! लेकिन सेवा करनी ही चाहिए न?


दादाश्री : हाँ, सेवा तो करनी ही चाहिए।


प्रश्नकर्ता : निर्मल प्रेम से, विनय से, परम विनय से उनकी सेवा करनी चाहिए न?


दादाश्री : वह सब तो सौ प्रतिशत।


प्रश्नकर्ता : उनके प्रति प्रेम संपादन करना ही चाहिए।


दादाश्री : हाँ, उसमें हर्ज नहीं। बाकी, सभी फर्ज़ निभाने हैं।


जगत् है प्रेमाधीन


प्रश्नकर्ता : पुराने ज़माने में माता-पिता के पास बच्चों को प्रेम या बहुत लाड़ प्यार करने का टाइम ही नहीं था और वे ऐसा कुछ प्रेम देते भी नहीं थे। बहुत ध्यान नहीं देते थे, जबकि आजकल माता-पिता बच्चों को बहुत प्रेम देते हैं, बहुत प्रेम करते हैं,सब कुछ करते हैं फिर भी बच्चों के मन में माता-पिता के लिए बहुत प्रेम क्यों नहीं है?


दादाश्री : यह प्रेम तो, बाहर का मोह ही इतना जागृत हो गया है न कि उसी में चित्त चला जाता है। पहले मोह बहुत कम था जबकि आजकल तो मोह के स्थल इतने बढ़ गए हैं।


प्रश्नकर्ता : हाँ। माता-पिता भी प्रेम के भूखे रहते हैं कि हमारे बच्चे विनय वगैरह रखें। 


दादाश्री : प्रेम ही! जगत् प्रेमाधीन है। मनुष्य को जितनी भौतिक सुख की नहीं पड़ी है, उतनी प्रेम की पड़ी है लेकिन प्रेम टकराता रहता है। क्या करें? प्रेम टकराना नहीं चाहिए।


सेवा अर्थात् राज़ी-खुशी का सौदा


प्रश्नकर्ता : बचपन से ही हमें ऐसा सिखाया गया है कि ‘सेवा करोगे तो मेवा मिलेगा’। तो मैं यह जो सेवा करता हूँ, वह मेवा की इच्छा के बिना थोड़े ही करूँगा? मैं तो मनुष्य हूँ। यदि ऐसी इच्छा नहीं होती तो फिर मैं ईश्वर बन जाता।


(पृ.१७)


दादाश्री : यदि तू फल की आशा रखकर सेवा करेगा तो सेवा कच्ची रह जाएगी। यदि फल की आशा नहीं रखेगा तो पक्की सेवा हो पाएगी और फल तो पोस्ट मैन दे जाएगा। यदि आशा रखोगे तो भी पोस्ट मैन दे जाएगा और आशा नहीं रखोगे फिर भी पोस्ट मैन दे जाएगा। सेवा का फल घर बैठे मिलता है। पोस्ट मैन तो जब आएगा तब पता चलेगा लेकिन यों घर बैठे ही!  


सेवा क्या है? खुद की राज़ी-खुशी वाले सौदे जबकि नौकरी का मतलब है परवशता। इतना तो करना ही पड़ेगा और सेवा तो हमें जितना अनुकूल आए उतना करेंगे।


माता-पिता खुश तो भगवान खुश


प्रश्नकर्ता : मुझे अपने खुद के लिए भी जीना है और साथ में माता-पिता के लिए भी करना है। दोनों के लिए करना है। यदि मैं सिर्फ माता-पिता के लिए करने जाता हूँ तो फिर मेरा खुद का जीवन, अपनी सोच के अनुसार नहीं जी पाऊँगा।


दादाश्री : जो माता-पिता के लिए करेगा उसका खुद का जीवन तो चलेगा ही, हंड्रेड परसेन्ट चलेगा। यदि उत्तम जीवन जीना हो तो माता-पिता के लिए करते रहो। उसकी मैं गारन्टी देता हूँ। 


प्रश्नकर्ता : मैं एक महीने तक इस तरह से करूँगी और देखूँगी कि क्या होता है।


दादाश्री : नहीं! उसके लिए तो उसके पीछे ही पड़ना चाहिए। एक महीने-वहीने... यह कोई बुद्धि का खेल नहीं है। वह तो यदि उसके पीछे पड़ गए तो वहाँ कुदरत को भी बदलना पड़ेगा। ‘लॉ तो लॉ है।’ माता-पिता को खुश रखने का प्रयत्न किया तो भगवान भी खुश हो जाएँगे। एक महीने के लिए नहीं, मेरा जो होना है वह हो’ ‘अब मुझे इसी अनुसार करना है, अगर इस तरह तू पीछे पड़ेगी न, तो भगवान भी खुश हो जाएँगे और सभी खुश हो जाएँगे और तुझे सभी सुख प्राप्त होंगे। वर्ना, सुख तो नहीं मिलेगा बल्कि वे दु:खी होंगे। यदि सेवा करेगी तो तेरी सभी इच्छाएँ पूर्ण हो जाएँगी और वे भी सुखी हो जाएँगे।


प्रश्नकर्ता : अर्थात् क्या आप ऐसा कहना चाहते हैं कि माता-पिता के लिए परमसेक्रिफाइस करूँगी, परम त्याग करूँगी तभी मेरा उद्धार होगा?


दादाश्री : नहीं! तू सेवा कर। और त्याग किसका करेगी?


प्रश्नकर्ता : परम त्याग अर्थात् सब कुछ त्याग दूँ, सर्वस्व।


दादाश्री : सब कुछ नहीं त्यागना है, कपड़े वगैरह रहने देना। जो कपड़े पहनते हो, वे रहने देना।


प्रश्नकर्ता : लेकिन मैं कपड़ों को महत्व नहीं देता, आपके शब्दों का महत्व है।


दादाश्री : अर्थात् सब कुछ समर्पण कर, मानसिक समर्पण कर। चीज़ों का समर्पण नहीं करना है। चीज़ें भले ही तेरे पास रहें। यदि वे कहें कि ‘अब तू शादी कर ले।’ तो कहना, ‘आप जो लड़का दिखाओगे उसी से शादी करूँगी।’ तो वह लड़का इतना अच्छा मिलेगा कि जीवन में तुझे डिवोर्स नहीं लेना पड़ेगा और यदि तू पसंद करेगी तो डिवोर्र्स लेना पड़ेगा। बस, श्रद्धा, श्रद्धा और श्रद्धा ही। बस एक ही श्रद्धा। श्रद्धा ही सब काम कर देगी। तेरा ध्येय अच्छा है। माता-पिता की सेवा करने का इतना सुंदर ध्येय इस काल में जब जानती ही है तो यदि उस ध्येय को पूरा करेगी तो तेरा काम हो जाएगा।


(पृ.१८)


प्रश्नकर्ता : सिर्फ माता-पिता ही मेरे लिए उतने इम्पॉरटेन्ट (महत्वपूर्ण) नहीं है, आप भी मेरे पिता ही हो।


दादाश्री : नहीं, वह तो ठीक है लेकिन पहले माता-पिता, उसके बाद बड़े बुज़ुर्ग आते हैं।


पहला नंबर, माता-पिता की सेवा


प्रश्नकर्ता : दादा। मुझे आपकी, ज्ञानी की सेवा करनी है।


दादाश्री : ज्ञानीपुरुष की क्या सेवा करनी है? और वह सेवा उन्हें चाहिए ही कहाँ?


प्रश्नकर्ता : आपको सेवा नहीं चाहिए लेकिन खुद के लिए करनी है।


दादाश्री : नहीं! लेकिन उसका कोई अर्थ ही नहीं है न! वह तो पागलपन है, एक प्रकार की मेडनेस! सेवा तो, उनकी कृपा दृष्टि प्राप्त करने को, सेवा कहते हैं। कृपा प्राप्त करना। वह कृपा कब प्राप्त होती है? जब हमारी आज्ञा में रहोगे तब।


प्रश्नकर्ता : वह मुख्य चीज़ है, दादा।


दादाश्री : हमारी सेवा में नहीं रहना है, आज्ञा में रहना है। सेवा तो माता-पिता की करनी है। 


प्रश्नकर्ता : माता-पिता की सेवा करने का लगाव भी नहीं होता और भाव भी नहीं होता।


दादाश्री : वही पागलपन है न! वे पागल कहलाते हैं। माता-पिता की सेवा, जिन माता-पिता का इतना उपकार हैं, उन्हें नहीं समझें और ज्ञानी जिनका इतना उपकार नहीं हैं, उन्हें समझने जाएँ तो वह पागलपन कहलाएगा। अत: पहले माता-पिता की सेवा और दूसरे नंबर पर ज्ञानी की सेवा।


प्रश्नकर्ता : लेकिन माता-पिता से भी ज्ञानी को ही सर्वस्व माना है।


दादाश्री : नहीं! जो माता-पिता की सेवा नहीं करता, वह इंसान, इंसान ही नहीं कहलाएगा न! वह जानवर कहलाएगा। सब से पहले माता-पिता की सेवा, उसके बाद ज्ञानीपुरुष या गुरु की। फिर, तीसरे नंबर पर भगवान (मूर्ति) की सेवा आती है। भगवान (मूर्ति) का नंबर तीसरा आता है। हाँ, भगवान की (मूर्ति) क्या वह आपके करीब है, रिश्ता है? रिश्ता तो, अपने माता-पिता और गुरु से है, वे हमें समझाते हैं, उनसे रिश्ता है।


अत: माता-पिता की सेवा करनी है। उस जैसी तो कोई चीज़ ही नहीं है। उसके बाद प्रभु की सेवा करना।


प्रश्नकर्ता : माता-पिता की सेवा जैसी अन्य कोई चीज़ नहीं है।


दादाश्री : हाँ, ये तो नक़द हैं। महान उपकारी, नक़द उपकारी। भगवान तो फिर जब उपकार करेंगे, तब देख लेंगे जबकि ये तो अभी नक़द उपकारी हैं। माता-पिता की सेवा करनी हो तो करना, उन्हें दु:खी मत करना हाँ... यों लकड़ी से पीट कर दु:खी करते हैं न!


सब से पहले माँ-बाप। भगवान तो बाद में, बल्कि भगवान तो खुश होंगे। अगर तू माता-पिता की सेवा करेगा न तो भगवान खुश होंगे। देखो, तीन काम होते हैं न! एक काम तो यह हुआ कि माता-पिता की सेवा की तो उससे भगवान खुश होते हैं और भगवान खुश हो जाएँ तो तेरा कल्याण हो जाएगा! माता-पिता की सेवा करने से भगवान खुश होंगे या नहीं?


प्रश्नकर्ता : होंगे।


बड़ों के साथ रखना, बालक जैसी बुद्धि


दादाश्री :  इस दुनिया में यदि खास तौर पर कुछ करने जैसा है और यदि लोगों को कुछ 


(पृ.१९)


सिखाना है तो सब से पहले माता-पिता की सेवा। चाहे वे कैसे भी हों फिर भी तू उनकी सेवा करना और तेरे माता-पिता को बुद्धि से मत देखना। बुद्धि से देखने पर तो वे पागल ही दिखाई देंगे, नहीं?


प्रश्नकर्ता : ठीक है।


दादाश्री : वह जनरेशन कैसी? और यह जनरेशन कैसी? तो बुद्धि से मत देखना। यदि माता-पिता की सेवा करे और संसार में आपको किसी ने अच्छे रास्ते पर आगे बढ़ाया हो, उनकी सेवा करे तो बहुत हो गया।


प्रश्नकर्ता : बड़ों के साथ कैसी बुद्धि रखनी है? वहाँ भी तीक्ष्ण बुद्धि रखनी है?


दादाश्री : बड़ों के साथ बालक जैसी बुद्धि रखनी है।


प्रश्नकर्ता : उनके सभी पुराने विचार पक्के हो चुके होते हैं!


दादाश्री : नहीं, ऐसे सभी जो हो गए हैं, उनके साथ बालक जैसी बुद्धि रखेंगे तो आपकी बुद्धि से उन्हें दु:ख नहीं होगा। 


प्रश्नकर्ता : लेकिन दादा, बुज़ुर्ग भी हमारे साथ ऐसा ही व्यवहार करते हैं, वे अपने पुराने विचारों से बंधे रहते हैं तो हमें उन्हें किस तरह से हैन्डल करना चाहिए? कैसी बुद्धि से?


दादाश्री : अगर ऐसे समय पर, जब जल्दी हो और गाड़ी पंचर हो जाए तो क्या व्हील को मारेंगे? वहाँ तो जल्दी से सब संभालकर काम कर लेते हैं। गाड़ी तो बेचारी, उसमें पंचर हो ही जाता है। इसी प्रकार बूढ़े में भी पंचर हो ही जाता है, हमें उन्हें संभाल लेना है। गाड़ी को मारेंगे क्या?


प्रश्नकर्ता : नहीं।


सेवा से होती है, चित्तशुद्धि


दादाश्री : माता-पिता की सेवा से बहुत चित्तशुद्धि होती है।


प्रश्नकर्ता : माता-पिता की सेवा करने से चित्त कैसे शुद्ध होता है?


दादाश्री : यहाँ हम चित्तशुद्धि करते हैं। अपना यह ज्ञान चित्तशुद्धि का साधन है। अन्य लोगों (जिन्होंने ज्ञान नहीं लिया है) से यह नहीं हो पाएगा। तब फिर उन्हें माता-पिता की सेवा करनी चाहिए। माता-पिता और गुरु की सेवा करने से चित्तशुद्धि होती है। जिन्होंने यह ज्ञान नहीं लिया है,उन लोगों को यह उपाय करना चाहिए।


जितनी हो सके उतनी मदद करनी है


प्रश्नकर्ता : हमारे माता-पिता इन्डिया में हों और हम यहाँ परदेश में हों, इन्डिया में माता-पिता की स्थिति अच्छी है। हम दो-पाँच सालमें माता-पिता से मिलते हैं, इसके अलावा कुछ नहीं कर सकते तो मन में ऐसा होता है कि हमें माता-पिता के प्रति कैसा फर्ज़ निभाना चाहिए?


दादाश्री : उन्हें जो-जो अच्छा लगता है, आपको वह सब भेजना चाहिए। उनकी क्या-क्या चॉइस (पसंद) हैं, वे सब चीज़ें उन्हें भेजते रहना चाहिए क्योंकि वे पैसे वाले हैं तो पैसे की इच्छा नहीं रखेंगे। इसलिए उनकी चॉइस की चीज़ें भेज देनी चाहिए।


विनय-विवेक नहीं तोड़ना, कभी भी


प्रश्नकर्ता : यह सब समझ में आता है इसके बावजूद भी माता-पिता के प्रति जो विनय-विवेक रखना चाहिए, वह बिल्कुल भी नहीं है।


दादाश्री : नहीं। वैसा नहीं होना चाहिए। 


(पृ.२०)


वह गलत है। वह हंड्रेड परसेन्ट गलत है। नहीं चलेगा। उच्च विनय वाला व्यवहार होना चाहिए। माता-पिता का उपकार कैसे भूल सकते हैं? उनका उपकार नहीं भूल सकते।


प्रश्नकर्ता : कई बार तो वे ऐसे शब्द कह देते हैं न कि तो मुझे बहुत आघात लग जाता है। फिर दिनभर मुझे घबराहट होती है और ऐसा सब होता रहता है।


दादाश्री : नहीं। उसे याद मत रखना, मदर जो कुछ भी कहती हैं, वह तो रिकॉर्ड बोलती है! उसे ज्ञानपूर्वक नोट करना चाहिए। उनका विनय नहीं रखोगे तो ऐसा यहाँ नहीं चलेगा। यदि वे मार डालें तो मर जाना चाहिए लेकिन माता-पिता के प्रति विनय व विवेक नहीं तोड़ सकते।


प्रश्नकर्ता : मैं एक्सेप्ट (स्वीकार) करता हूँ कि बेटे के तौर पर मेरा विनय व विवेक ठीक नहीं है लेकिन संयोग ऐसे आ जाते हैं कि मुँह से निकल जाता है, मेरी इच्छा नहीं रहती फिर भी निकल जाता है। उसके लिए प्रतिक्रमण भी करता हूँ लेकिन कभी-कभी ऐसा निकल जाता है।


दादाश्री : वह तो तुरंत माफी माँग लेनी चाहिए। निकल जाता है लेकिन अपना ‘ज्ञान’ उस समय हाज़िर हो जाता है। यदि भूल हुई तो तुरंत ही माफी माँग लेनी चाहिए कि ‘मुझ से ऐसा निकल गया, वह मेरी भूल है।’ मम्मी से कहना कि, ‘मैं फिर से ऐसी भूल नहीं करूँगा।’ इससे तो मुझे खराब लगता है कि हमारा ऐसे कैसे संस्कार होंगे? हमें ऐसा लगता है कि जब बाहर वालों को ही दु:ख नहीं देना है तो फिर ये घर वाले....।


प्रश्नकर्ता : जो दादा के आज्ञाकारी हैं उनके घर का वातावरण तो एकदम प्रफुल्लित ही होना चाहिए लेकिन यह तो कहता है, कि ‘इसके दिमाग़ पर हमेशा बोझ ही रहता है।’ 


दादाश्री : वह तो अभी विनय धर्म की बात कर रहा है। तुझे कैसा विनय धर्म रखना है। तू क्या कहता है?


प्रश्नकर्ता : ठीक है, विनय रहना ही चाहिए।


दादाश्री : बाहर भी रहना चाहिए तो घर में कैसा रहना चाहिए?


प्रश्नकर्ता : आदर्श होना चाहिए।


दादाश्री : तेरे ऐसे शब्द निकल जाते हैं,  उसी बात पर कह रहे हैं लेकिन यदि उसके साथ ही जागृति और अपना ज्ञान हाज़िर रहेगा और तुरंत माफी माँग लेगा तो उन्हें दु:ख नहीं होगा।


उपकारी का उपकार कभी मत भूलना


यदि लोग माता-पिता का उपकार मानेंगे न, कि माता-पिता ने हमें जन्म दिया है और यह जन्म मोक्ष के लिए है तो उनका यह उपकार कभी नहीं भूलेंगे! माता-पिता का उपकार भूलने से तो उनका विरोध हो जाता है। वे चाहे कुछ भी कहें लेकिन वे हमारे उपकारी हैं। अत: वह सब ‘लेट गो’ (छोड़ देना) करना होगा। यदि ऐसा समझ में आ जाएगा तो हल निकल आएगा, वर्ना इसका हल ही नहीं आएगा, ऐसा है। मैं अपना अस्तित्व ज़ाहिर किया करूँ, उसका अर्थ ही नहीं है। माता-पिता बच्चों को बड़ा करते हैं, वह भले ही उनका फर्ज़ है और व्यवहार में ऐसा भी दिखाई देता है कि आपके पुण्य की वजह से है लेकिन फिर भी वे उपकारी हैं। अत: उपकारी का उपकार कभी नहीं भूलना चाहिए। उनके प्रति ज़रा भी भाव नहीं बिगड़ने चाहिए और यदि बिगड़ जाएँ तो पश्चाताप करते रहना चाहिए।


जो व्यक्ति माता-पिता के दोष देखता है, उसमें कभी भी बरकत नहीं आती। भले ही वह 


(पृ.२१)


अमीर बन जाए लेकिन उसकी आध्यात्मिक उन्नति कभी भी नहीं होगी। माता-पिता के दोष देखने  ही नहीं चाहिए। उनके उपकार कैसे भूल सकते हैं? यदि किसी ने हमें एक कप चाय पिलाई हो तो उनका भी उपकार नहीं भूलना चाहिए, तब फिर अपने माता-पिता का उपकार कैसे भूल सकते हैं?


तू समझ गया? फादर-मदर की बहुत सेवा करनी चाहिए। वे अगर कुछ उल्टा बोलें तो हमें क्या करना है? इग्नोर करना है क्योंकि वे बड़े हैं न! या तुझे उल्टा बोलना चाहिए?


प्रश्नकर्ता : नहीं बोलना चाहिए लेकिन बोल लेती हूँ, उसका क्या? मिस्टेक (भूल) हो जाए तब क्या करूँ?


दादाश्री : हाँ, क्यों नहीं फिसल पड़ते? वहाँ पर तो मज़बूत रहता है। यदि ऐसे स्लिप हो जाओगे तो फादर भी समझ जाएँगे कि यह बेचारा फिसल पड़ा। तू जानबूझ कर ऐसा करने जाता है तो मैं इसका जवाब चाहता हूँ कि, ‘तू यहाँ कैसे फिसल पड़ा?’ सही है या गलत? इसलिए एज़ फार एज़ पॉसिबल (संभव हो तब तक) आप से ऐसा नहीं होना चाहिए। इसके बावजूद भी अगर तुझ से तेरी शक्ति से बाहर हो जाए तो वे सभी समझ जाएँगे कि ‘यह ऐसा नहीं कर सकता’।


उन्हें खुश रखना चाहिए। वे तुझे खुश रखते हैं या नहीं? तेरी इच्छा उन्हें खुश रखने की है या नहीं?


प्रश्नकर्ता : हाँ, दादा। कई बार मुझे ऐसा होता है कि मेरी कोई भूल नहीं है। कभी-कभी मुझे अपनी भूल का पता चलता है और कई बार ऐसा लगता है कि मेरी कोई भूल नहीं है, उन्हीं की गलती है।


दादाश्री : तुझे ऐसा लगता है लेकिन फिर प्रतिक्रमण करना चाहिए।


प्रश्नकर्ता :हाँ! फिर जब उन्हें भी ज़रा  ज़्यादा कढ़ापा(क्लेश)-अजंपा(बैचेनी) हो जाता है, तब ऐसा लगता है कि अबमेरी वजह से ऐसा नहीं होना चाहिए।




दादाश्री : नहीं! लेकिन ऐसा नहीं है। तूने जो गलत शब्द कहे, उसके लिए ‘मेरी भूल हो गई है’, ऐसे करके प्रतिक्रमण करना पड़ेगा।  


प्रश्नकर्ता : कई बार मुझे अपनी खुद की भूल है ऐसा नहीं लगता। मुझे ऐसा ही लगता है कि उनकी ही भूल है।


दादाश्री : भूल के बिना किसी को दु:ख होता ही नहीं और तेरी भूल है इसीलिए किसी और को दु:ख होता है।


प्रश्नकर्ता : मुझे तो ऐसा ही लगता रहता है कि उनकी प्रकृति ही ऐसी है।


दादाश्री : ये सभी लोग कहते हैं कि उनकी प्रकृति अच्छी है। सिर्फ तू ही ‘खराब’ कहती है अर्थात् तेरे साथ उनका ऐसा ऋणानुबंध है, हिसाब है।


प्रश्नकर्ता : तो फिर ऐसा लगता है कि उन्हें तो किचकिच करने की आदत ही पड़ गई है। 


दादाश्री : हाँ तो इसलिए इसमें तेरी ही भूल है, भूल तेरी है। अर्थात् माता-पिता को दु:ख क्यों हुआ, उसका प्रतिक्रमण करना चाहिए। दु:ख तो होना ही नहीं चाहिए। मन में ऐसा रहना चाहिए कि ‘सुख देने आई हूँ। मेरी ऐसी कौन सी भूल हो गई जिससे माता-पिता को दु:ख हुआ?’


तय की हुई बातों में सिन्सियर रहना


प्रश्नकर्ता : बुज़ुर्ग माता-पिता हो, बड़ी उम्र 


(पृ.२२)


वाले बुज़ुर्ग हो, एक तरफ माता-पिता है और दूसरी तरफ वाइफ (पत्नी) है तो उन दोनों के बीच, पहले किसकी बात सुननी चाहिए?


दादाश्री : तय की हुई बातों में सिन्सियर रहना चाहिए कि ‘मुझे माता-पिता की सेवा करनी है।’ फिर उसमें और कुछ नहीं। फिर उसमें क्या हर्ज है? तब कहते हैं, शादी के बाद वे जो गुरु (पत्नी) आते हैं न, वे गुरु कहते हैं कि, ‘माँ का स्वभाव बहुत अजीब है।’ फिर भी वह नहीं सुनता। माँ का भक्त है न, सिन्सियर तो है ही न! वह नहीं सुनता। ऐसा कहता है कि ‘मेरी माँ ऐसी नहीं है, तुझे ऐसा नहीं कहना है।’ तब फिर वह कुछ कला करती है कि अभी तो यह टाइट है लेकिन धीरे-धीरे... और फिर धीरे से उसके मन में घुसा ही देती है, फिर वही खुद कहने लगता है कि ‘माँ का स्वभाव पक्षपाती है।’ देखो, सिन्सियरपना चूक गया न! और जिसे सिन्सियर रहना है उसे किसी की बातों में नहीं आना चाहिए। हम कभी भी किसी की बातों में नहीं आए। कभी भी नहीं। आप कहकर जाओ फिर भी हम उसे सही नहीं मानते। हम उसका सब देख लेते हैं। हम पता लगाते हैं। हमारा नियम ऐसा नहीं है कि किसी का एक तरफा मान लें। अगर हीरा बा कहें कि, ‘माँ ने ऐसा किया था...’ तो, नहीं, ऐसा नहीं। और अगर उनकी बात सही हो, बा ने हीरा बा को दु:ख दिया भी हो, फिर भी हम सिन्सियर ही रहेंगे।


प्रश्नकर्ता : तो ऐसा हुआ कि किसी ने एक ही ध्येय तय किया हो, खुद को जो सही लगा हो और जो ध्येय तय किया, उसी ध्येय को पकड़े रखना चाहिए?


दादाश्री : नहीं! फिर वह ध्येय कैसा होना चाहिए? वह ध्येय तो ऐसा होना चाहिए जिसे सौ लोग ‘एक्सेप्ट’ (स्वीकार) करें। ज़्यादातर लोग माता-पिता की सेवा करने में सहमत होंगे या मना करेंगे?


प्रश्नकर्ता : सभी सहमत होंगे।


दादाश्री : ऐसा ध्येय! अगर ऐसा ध्येय तय करें कि ‘पत्नी को रोज़ मारना है’ तो क्या यह भी कोई ध्येय है?


प्रश्नकर्ता : आपने कहा कि, ‘माता-पिता की सेवा करना, वही ध्येय होना चाहिए।’ लेकिन कोई अगर ऐसा ध्येय लेकर बैठ जाए कि माता-पिता की सेवा करनी ही नहीं है?


दादाश्री : अगर उस ध्येय को पकड़े रहे तो भी अच्छा है लेकिन अगर ऐसा ध्येय तय करने के बाद फिर यदि वह सेवा करेगा तो वह गुनाह है। किसी भी ध्येय को पकड़े रखो न तो अच्छा है लेकिन यदि ढुलमुल रखोगे तो फिर वह खीर में नमक डालकर कढ़ी बनाने जैसा हो जाएगा न!


हिन्दुस्तान के लोग माता-पिता की सेवा के अलावा तो और कोई कार्य ही नहीं करते। आजकल तो वह सेवा भी खत्म हो गई इसलिए फिर बुज़ुर्गों के लिए वृद्धाश्रम बनाने पड़े। यह सब, हिन्दुस्तान को शोभा नहीं देता न! 


वास्तव में ज़रूरत है, बुज़ुर्गों को सेवा की


आजकल तो यदि सब से ज़्यादा कोई दु:खी है न, तो वे हैं साठ-पैसठ साल के बुज़ुर्गं। बहुत दु:खी हैं लेकिन वे कहें किससे? बच्चे तो सुनते नहीं। अंतर बहुत बढ़ गया है, पुराने ज़माने में और नए ज़माने में। बुज़ुर्ग पुराना ज़माना नहीं छोड़ता। मार खाता है फिर भी नहीं छोड़ता।


प्रश्नकर्ता : हर पैंसठ साल वाले की ऐसी ही हालत होती है न!

दादाश्री : हाँ, ऐसी ही हालत! यही हालत! तो सचमुच इस ज़माने में करने लायक क्या है? किसी जगह पर ऐसे बुज़ुर्गों के रहने के लिए कोई स्थान हो तो बहुत अच्छा इसलिए हम ने सोचा था। ‘मैंने कहा था, ऐसा कुछ करना हो तो सब से पहले उन्हें यह ज्ञान दे देना है। उनके रहने-खाने की व्यवस्था तो अपने यहाँ की पब्लिक को, दूसरी सामाजिक संस्था को सौंप देंगे तो चलेगा लेकिन यदि ज्ञान दिया हो तो दर्शन करते रहेंगे तब भी काम तो चलेगा और यदि यह ‘ज्ञान’ दिया हो तो उन बेचारों को शांति रहेगी। वर्ना, शांति किस आधार पर रहेगी? आपको क्या लगता है? 


प्रश्नकर्ता : हाँ, ठीक है।


दादाश्री : अच्छी लगे ऐसी बात है या नहीं?


घर में कोई साठ-पैसठ साल का व्यक्ति रह रहा हो न, तो कोई उसकी नहीं सुनता। तब फिर क्या होता है? कुछ कह तो नहीं सकते और भीतर में उल्टे कर्म बाँधते हैं। अत: इन लोगों ने वृद्धाश्रम की जो व्यवस्था की है, वह व्यवस्था गलत नहीं है। वह हेल्पिंग है लेकिन उसे वृद्धाश्रम के रूप में नहीं लेकिन कोई सम्मानजनक शब्द देना चाहिए जिससे कि उन्हें मान-सम्मान महसूस हो।


प्रश्नकर्ता : फॉरेन में भी जो बुज़ुर्ग हैं, वे प्रेम के भूखे हैं इसीलिए परेशानी है। 


दादाश्री : वहाँ तो अठारह साल की उम्र से बच्चे अलग रहने लगते हैं। अठारह साल का बेटा अलग हो जाता है फिर मिलने भी नहीं आता न! फोन पर बात करता है, उनमें ऐसा प्रेम ही नहीं है जबकि अपने यहाँ तो अंत तक। 


प्रश्नकर्ता : यहाँ तो अच्छा है। 


दादाश्री : यहाँ तो बहुत अच्छा है लेकिन यहाँ भी अब बिगड़ने लगा है। सभी लोगों के लिए नहीं बिगड़ा है लेकिन कुछ परसेन्ट ऐसे हैं, जो पिछला अभी भी नहीं छोड़ते हैं इसीलिए मुझे कहना पड़ता है न, ‘एडजस्ट एवरीव्हेर।’ हाँ, एडजस्टमेन्ट नहीं लोगे तो मार खाकर मर जाओगे। यह ज़माना बहुत ही अलग प्रकार का आ रहा है।


जो दुनिया में नहीं होता, ऐसा हुआ है


अब, आपके घर पर बच्चों में अभी कैसे संस्कार आएँगे? आप इतने सालों बाद भी, बाल पक गए फिर भी अपने माता-पिता को नमस्कार करते हों तो बच्चों के मन में विचार आएगा या नहीं कि पिता जी तो ऐसा लाभ उठा रहे हैं तो मैं क्यों न उठाँऊ? तो वे आपके पैर छूते हैं या नहीं?


प्रश्नकर्ता : छूते हैं। 


दादाश्री : जबकि पहले तो आप खुद ही अपने माता-पिता के चरण स्पर्श नहीं करते थे और साथ में खुद ही अपनी इज्ज़त खो रहे थे या नहीं?


प्रश्नकर्ता : अपनी ही खो रहे थे।


दादाश्री : तो कौन सा अच्छा है। यदि आप अपने माता-पिता की सेवा नहीं करोगे तो अंत में आपको क्या मिलेगा? खुद की ही कब्र खोदी है न!


प्रश्नकर्ता : लेकिन यह तो घर की ही बात है कि घर में माँ-बाप के चरण स्पर्श करते हैं जबकि अपने कोई बड़े बुज़ुर्ग आएँ और हम उन्हें नमस्कार करें तो उससे लाभ होता है या नहीं?


दादाश्री : बहुत अच्छा! बहुत लाभ होता है! इसका मतलब विनय सब से बड़ी चीज़ है। 

‘अक्रम ज्ञान’ लेने के बाद सभी के घर में ऐसा ही हो गया है। 


एक भाई ने पढ़ाई तो बहुत की थी और साथ ही बहुत सी पुस्तकें भी पढ़ी थीं और फिर वह लेखक था। उसके पिता भी ग्रेज्युएट थे लेकिन वह भाई अपने पिता के बारे में क्या समझता था कि इनमें अक्ल नहीं है। रोज़ उन दोनों की किचकिच, टिक-टिक होती रहती थी। दोनों के अहंकार लड़ते थे। पिता अपना अहंकार नहीं छोड़ते थे और इनका अहंकार पक्का हो गया था। इसका अहंकार बहुत जम चुका था।


फिर इन भाई ने हम से ज्ञान लिया। हम बुलवाते हैं न, ‘नमो अरिहंताणं, नमो सिद्धाणं’ तो सभी लोग बोलते थे लेकिन ये भाई नहीं बोलते थे फिर मैंने सभी के सामने पूछा, ‘आप नहीं बोलते हैं तो क्या आप खुद नहीं बोलते या कोई बोलने नहीं देता?’ तब कहने लगे, ‘बोलने से क्या फायदा?’ तब मैंने कहा, ‘मैं क्यों बोलता हूँ, मुझे बोलने की ज़रूरत नहीं है। मैं तो सब कुछ प्राप्त करके बैठा हूँ। आपको सिखाता हूँ ऐसा बोलो। यह विज्ञान है, यह साइन्स है।’ एक-एक शब्द साइन्स रूपी हैं। फिर तो उसे अच्छी तरह से समझ में आ गया और फिर बोलने लगा।


अब उसका अपने फादर-मदर के साथ क्या होता था?’ पिता के साथ रोज़ टक्कर होती रहती थी तो एक दिन उसके पिता ने मुझे बताया कि ‘इसने ज्ञान लिया है लेकिन घर में बेहिसाब झगड़ा करता है!’ तब फिर मैंने भाई से क्या कहा, ‘आप हमारी एक आज्ञा का पालन करो।’ तब वे कहने लगे, ‘हाँ दादाजी, आप जो भी कहेंगे, वह।’ ‘आज से आप अपने पिता को रोज़ सुबह साष्टांग दंडवत् प्रणाम करना उसके बाद दिनभर के काम करना।’ उसने शुरू कर दिया फिर उसके पिता आकर मुझ कहने लगे, ‘अब तो मेरा घर स्वर्ग बन गया है। नरक जैसा बन गया था उसमें से स्वर्ग बन गया।’ अब, उन भाई को क्या फायदा हुआ वह आप जानते हो? उनके पंद्रह और बारह साल के बच्चे थे, वे सभी उनके पैर छूने लगे। तब उन्होंने कहा, ‘पैर क्यों छू रहे हो? तो वे कहने लगे ‘आप अपने फादर के पैर क्यों छूते हैं। आप लाभ उठाते हैं तो क्या हम नहीं उठाएँगे?’ अधिकतर घरों में ऐसा शुरू हो गया है। घर वालों के साथ इस तरह बात सुलटाने से साभ होता है। बाहर वालों के साथ इस तरह नहीं करना है वर्ना वे और भी अकड़ जाएँगे। जबकि यहाँ तो अपने बड़े बुज़ुर्ग हैं न, बड़े बुज़ुर्ग तो उपकारी हैं! उनके आशीर्वाद रहते ही हैं! अब वे पचास साल के, सुबह दर्शन करते थे। दंडवत् प्रणाम शुरू कर दिया। आज्ञापालन करने में भी शूरवीर! वे कहते हैं, ‘ठीक है दादाजी, आप जो भी कहेंगे वह मुझे स्वीकार है।’ उसे अपने पिता के सामने शर्म भी नहीं आई और सीधा वहाँ जाकर पिता के चरण छूए। तब उसके पिता हिल गए कि यह क्या हो गया? जो दुनिया में नहीं होता है वैसा हो गया!


नए सिरे से चलने से, अच्छा रहता है


इस दुनिया में सब से प्रथम सेवा करने योग्य कोई हो तो वे हैं माँ-बाप। माता-पिता की सेवा करने से शांति नहीं जाती। आजकल सच्चे दिल से माता-पिता की सेवा नहीं करते। तीस साल का हुआ और ‘गुरु’ (पत्नी) आ जाए तो कहेगी कि ‘मुझे नए घर में ले जाओ।’ आपने गुरु देखे हैं? पच्चीस-तीस साल में ‘गुरु’ मिल जाते हैं और ‘गुरु’ मिलने के बाद वह बदल जाता है। 


जो शुद्ध मन से माता-पिता की सेवा करता है, उसे अशांति नहीं होती ऐसा है यह संसार। यह संसार बेकार नहीं है। लोग पूछते हैं न कि बच्चों 

का ही दोष हैं न। बच्चे ही माता-पिता की सेवा नहीं करते हैं, उसमें माता-पिता का क्या दोष? मैंने कहा कि उन्होंने अपने माता-पिता की सेवा नहीं की इसलिए उन्हें सेवा नहीं मिलती। अत: उनकी दी हुई यह विरासत ही गलत है। अब नए सिरे से चलेंगे तो अच्छा रहेगा।


मैं हर एक घर में ऐसा करवाता हूँ। सभी बच्चे ऑलराइट हो गए हैं। माता-पिता भी ऑलराइट और बच्चे भी ऑलराइट!


बुज़ुर्गों की सेवा करने से आपमें यह विज्ञान विकसित होता है। क्या मूर्तियों की सेवा हो सकती है? क्या मूर्तियों के पैर में दर्द होता है? सेवा तो अपने बड़े, बुज़ुर्गों, सास-ससुर, माता-पिता या गुरु हों तो गुरु, इन सभी की सेवा करना हमारा फर्ज़ है। 


माता-पिता की सेवा में ग़ज़ब का सुख


माता-पिता को सुख देने से हमें सुख प्राप्त होता है। जो माता-पिता की सेवा करता है, वह कभी भी दु:खी नहीं होता। माता-पिता की सेवा करने वाले कभी दु:खी नहीं होते हैं। इस काल में तो माता-पिता की सेवा नहीं होती इसीलिए ये सब दु:ख हैं।




   भगवान क्या कहते हैं? यदि ‘‘तुझे मोक्ष चाहिए तो ‘ज्ञानीपुरुष’ के पास जा और सांसारिक सुख चाहिए तो माता-पिता और गुरु की सेवा करना।’’ माता-पिता की सेवा से तो ग़ज़ब का सुख प्राप्त होता है!




चुकाएँ माता-पिता के अपार ऋण


अपना विज्ञान ऐसा है कि पहले हुई भूलों का हिसाब चुकता कर दे और नई भूल नहीं होने दे। यह मार्ग साधु बनाने का नहीं है, यह तो ऋणानुबंध चुकाने का मार्ग है। ऋणानुबंध चुकाए बिना भाग कर साधु बन जाओगे तो उससे कुछ नहीं होगा। अर्थात् ऋणानुबंध चुका देने हैं। जिसकी गाली खानी हो उसकी गाली खा लेना, जिसकी मार खानी हो उसकी मार खा लेना, जिसकी सेवा करनी हो उसकी सेवा करना लेकिन हिसाब सारे चुकाने पड़ेंगे। जितना हिसाब में लिखकर लाए हो, उसे तो क्लियर करना ही पड़ेगा न? 


माता-पिता की सेवा करना ही धर्म है। हिसाब चाहे कैसा भी हो लेकिन सेवा करना अपना धर्म है और आप धर्म का जितना पालन करोगे उतना ही आपको सुख प्राप्त होगा। बड़े बुजुर्गों की सेवा तो होती है और साथ में हमें सुख भी प्राप्त होता है।


माता-पिता की सेवा करने से सर्वोत्तम पुण्य बंधता है और उससे आपका ही अच्छा होता है और क्या सेवा करनी है? किसलिए करनी है? तो ‘जिन्होंने हमें जन्म दिया, छोटे से बड़ा किया, उनका उपकार है, उस उपकार के बदले में उनका अपार बदला चुकाना है। ऐसा करना है। और क्या करना है? यों तो रास्ते चलते कोई व्यक्ति हम पर उपकार करे, तब भी हम नहीं भूलते तो फिर इनके उपकार को तो भूल ही नहीं सकते। इसलिए हमें उनकी सेवा करनी चाहिए। उनका मन खुश रखना चाहिए। उनके मन को दु:खी नहीं करना चाहिए। माता-पिता और गुरु, इन तीनों की सेवा करने योग्य है।


इस दुनिया में इन तीनों का महान उपकार है। उस उपकार को भूलना ही नहीं है। फादर, मदर और गुर का! जिन्होंने, हमें जीवन में आगे बढ़ाया है इन तीनों का उपकार कभी नहीं भूल सकते।


जय सच्चिदानंद।

PREAMBLE

The goals of the Open Font License (OFL) are to stimulate worldwide

development of collaborative font projects, to support the font creation

efforts of academic and linguistic communities, and to provide a free and

open framework in which fonts may be shared and improved in partnership

with others.



The OFL allows the licensed fonts to be used, studied, modified and

redistributed freely as long as they are not sold by themselves. The

fonts, including any derivative works, can be bundled, embedded, 

redistributed and/or sold with any software provided that any reserved

names are not used by derivative works. The fonts and derivatives,

however, cannot be released under any other type of license. The

requirement for fonts to remain under this license does not apply

to any document created using the fonts or their derivatives.



DEFINITIONS

"Font Software" refers to the set of files released by the Copyright

Holder(s) under this license and clearly marked as such. This may

include source files, build scripts and documentation.



"Reserved Font Name" refers to any names specified as such after the

copyright statement(s).



"Original Version" refers to the collection of Font Software components as

distributed by the Copyright Holder(s).



"Modified Version" refers to any derivative made by adding to, deleting,

or substituting -- in part or in whole -- any of the components of the

Original Version, by changing formats or by porting the Font Software to a

new environment.



"Author" refers to any designer, engineer, programmer, technical

writer or other person who contributed to the Font Software.



PERMISSION & CONDITIONS

Permission is hereby granted, free of charge, to any person obtaining

a copy of the Font Software, to use, study, copy, merge, embed, modify,

redistribute, and sell modified and unmodified copies of the Font

Software, subject to the following conditions:



1) Neither the Font Software nor any of its individual components,

in Original or Modified Versions, may be sold by itself.



2) Original or Modified Versions of the Font Software may be bundled,

redistributed and/or sold with any software, provided that each copy

contains the above copyright notice and this license. These can be

included either as stand-alone text files, human-readable headers or

in the appropriate machine-readable metadata fields within text or

binary files as long as those fields can be easily viewed by the user.



3) No Modified Version of the Font Software may use the Reserved Font

Name(s) unless explicit written permission is granted by the corresponding

Copyright Holder. This restriction only applies to the primary font name as

presented to the users.



4) The name(s) of the Copyright Holder(s) or the Author(s) of the Font

Software shall not be used to promote, endorse or advertise any

Modified Version, except to acknowledge the contribution(s) of the

Copyright Holder(s) and the Author(s) or with their explicit written

permission.



5) The Font Software, modified or unmodified, in part or in whole,

must be distributed entirely under this license, and must not be

distributed under any other license. The requirement for fonts to

remain under this license does not apply to any document created

using the Font Software.



TERMINATION

This license becomes null and void if any of the above conditions are

not met.



DISCLAIMER

THE FONT SOFTWARE IS PROVIDED "AS IS", WITHOUT WARRANTY OF ANY KIND,

EXPRESS OR IMPLIED, INCLUDING BUT NOT LIMITED TO ANY WARRANTIES OF

MERCHANTABILITY, FITNESS FOR A PARTICULAR PURPOSE AND NONINFRINGEMENT

OF COPYRIGHT, PATENT, TRADEMARK, OR OTHER RIGHT. IN NO EVENT SHALL THE

COPYRIGHT HOLDER BE LIABLE FOR ANY CLAIM, DAMAGES OR OTHER LIABILITY,

INCLUDING ANY GENERAL, SPECIAL, INDIRECT, INCIDENTAL, OR CONSEQUENTIAL

DAMAGES, WHETHER IN AN ACTION OF CONTRACT, TORT OR OTHERWISE, ARISING

FROM, OUT OF THE USE OR INABILITY TO USE THE FONT SOFTWARE OR FROM

OTHER DEALINGS IN THE FONT SOFTWARE.

